
Abiapuntua eta helmuga: Lizarrustiko parketxea, Ataun

Jarduera-mota: ibilaldi gidatua (eta aukeran, aldez aurretik erreserbatuta, kobara sartzea)

Hartzaileak: ikasgela bat (LH eta DBH)

Iraupena: 3 ordu (kobara sartuta 4 ordu)

Prezioa: 5 € ikasleko (kobara sartuta 6 € ikasleko)

Gaiak: natura-ondarea, basoa, urtegia eta ur energia, lur azaleko eta azpiko urak

Gipuzkoako pagadirik zabalena izango dugu protagonista ibilaldi gidatu honetan. Bidean zehar, Lizarrusti 
inguruko basoan dituen ezaugarriak gertutik ikusi eta ikasi ahalko dira, hango izaki bizidun ezberdinak 
ezagutuz eta identifikatuz. Ibilbidearen geldialdi bakoitzean, gainera, azaldutako kontzeptu guztiak 
hobeto ulertu eta barneratzeko jolas praktikoak egingo dira. Ibilaldia Lizarrustiko parketxean bukatuko da.  

Ibilbide honek baso mota desberdinen arteko trantsizioa ikusteko aukera paregabea eskaintzen du. 
Hasieran pagoa izango da ikusiko den espezie ia bakarra, baina Lareoko urtegira gerturatzearekin 
batera, hezetasun eta baldintzak aldatzen direla erakusten diguten zuhaixka berriak agertuko dira. Bi 
habitat ezberdin lantzeko aukera paregabea da. Horrez gainera, ibilbidea garai bateko “trenbide” batetik 
pasatzen da, egurra eta harria garraiatzeko erabiltzen zena. Aralarko basoetan egondako lanbide 
desberdinen ondarea gaur egun arte iritsi zaigu (ikazkinak utzitakoak adibidez).

“Sartu kobara!” aukerarekin zailtasunik gabeko esperientzia espeleologiko txiki bat bizitzeko aukera izango 
dute ikasleek. Sentitu Aralarko erraiak!

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Informazioa eta erreserbak: 943 180 335 / 688 895 069 
lizarrusti@gipuzkoanatura.eus
www.gipuzkoanatura.eus



Abiapuntua eta helmuga: Lizarrustiko parketxea, Ataun
Jarduera-mota: ibilaldi gidatua
Hartzaileak: ikasgela bat (LH eta DBH)
Iraupena: 6 ordu
Prezioa: 10 € ikasleko
Gaiak: natura-parkeko biodibertsitatea eta historia, antropologia eta arkeologia, historiaurrea

Ibilbide honek Aralarko ekosistema asko ezagutzeko aukera ematen dio bisitariari, Enirio inguruko 
zelaiak eta larreak. Ibilbidean zehar zenbait zuhaitzen ezagueraz mintzatuko gara eta, era berean, 
antzinatik okupatuak izan diren lur hauetan gure arbasoek utzitako aztarnak ere ikusi ahal izango 
ditugu. Gutxi dira Euskal Herrian historiaurreko hainbeste aztarna dituzten inguruak (trikuharriak, zistak, 
monolitoak, harrespilak (cromlechak)…), beraz, Aralarko altxor hauek topatuz gure arbasoen inguruan 
zerbait gehiago ikasteko aukera ere izango dugu.
Neolito-kalkolito garaia (duela 7.000 hasi-5.000 arte) oso garrantzitsua izan zen gizartearen 
garapenean, aldaketa garrantzitsuak izan baitziren. Aspaldidanik datorren ingurumenaren erabilera 
guzti honek aztarna ugari utzi ditu gure paisaietan. Hori da Aralar, altxor ezkutuak dituen lurraldea, eta, 
bere paisaia hunkigarriaz gainera, bakea senti daitekeen txoko urri horietakoa. 
Mendeetan, basoak berebiziko garrantzia izan du Euskal Herriko biztanleentzat. Esaterako, ezinbestekoak 
zituzten gaiak eskaini dizkie: jakia, erregaia, labore-lurrak, eraikuntzarako materialak eta abar. Gizakiak 
basoan egin duen esku-hartzeak bere ingurunearekin elkarbizitzen erakutsi dio, kultura bat sortuz.
Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: ibilaldi gidatua (San Martin - San Gregorio)
Hartzaileak: LH, DBH eta Batxilergoa
Iraupena: 3 ordu
Prezioa: 4 € ikasleko
Gaiak: mitologia, natura-ondarea eta etnografia

Ataungo Barandiaran Museora joatea euskal kulturaren muina ezagutzea da. Etorkizuna ez ezik, iragana 
ere gurea delako. Ibilaldi gidatu honetan zehar, garai bateko herri-bidea, baserriak, baso eta larreak, 
erreka bazterrak, San Martin eta beste eremu batzuk lotzen dira bidezidor erraz, lasai eta eder honetan. 
Herri-bidean “Sara” etxea izango dugu aurrez aurre, Joxe Migel Barandiaranen etxea.

Bukaeran, errota eta antigoaleko zerrategia martxan ikusiko dira. Urari lotutako energia  berriztagarriak 
ez dira atzo goizeko asmakizunak.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: mitologiaren inguruko orientazio jolasa
Hartzaileak: LH eta DBH 
Iraupena: 1,5 ordu
Prezioa: 4 € ikasleko

Esaera zahar batek dio “izena duenak, izana du”. Jose Miguel Barandiaran beti aritu zen izena zuen 
guztia ikertu nahian. Horregatik Ataunen, bere jaioterrian, Euskal mitologiarekin lotutako izen eta 
kondaira ugari aurkitu daitezke.

Abiapuntu horretatik Barandiaran Museoak mitologian oinarritutako orientazio jolas BERRIA eskaintzen 
du, erronka mitologiko bat da hain zuzen ere. Jolasa, ibilaldi bat gauzatuz, euskal mitologiako 
pertsonaiak ezagutzeko aukera eskainiko duen digitalizaturiko jardun laburra izango da. Barandiaranek 
egin zuen bezala, pertsonaia mitologikoen urratsen atzetik San Gregorio auzoa ezagutuko da, kondairak 
ezagutuko dira eta azken erronka osatu beharko da.

Ez dakigu jentil edo lamiarik agertuko den, baina lagunen artean goiz ederra pasatzeko aitzakia bikaina 
izango da. 

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

